
Ɲɔnin

 



Ni Ɲɔnin bɛ den mina, o bɛ lɔn cogo di?

Ni Ɲɔnin bɛ den mina a fari bɛ gban, a ɲadenw bɛ 
wulen, a ɲafaraw bɛ nɔrɔ ɲɔgɔn na, a dɔkɔnɔyɔrɔ bɛ 
kɛ jori ye, a b’a dimi, a nunji bɛ bɔ. 
A bɛ sɔgɔsɔgɔ wagati bɛɛ. Hali ni a kɛnɛyara, a bɛ tere 
caman kɛ sɔgɔsɔgɔ ra. A kɔnɔ bɛ bori wagati bɛɛ; tuma
dɔw a bɛ fɔɔnɔ. Kurukuru bɛ bɔ a fari ra, nka ji tɛ kɛ o
ra. Kurukuru bɛ bɔ farigban tere saba walama a tere 
naani tɛmɛnin kɔ. Kurukuru bɔ kɔn ka bɔ den ɲada le 
ra fɔlɔ; o kɔ a bɛ bɔ fari yɔrɔ bɛɛ ra.
Ni kurukuru bɛ tununa tuma min na, den fari bɛ ja, a 
folo bɛ bɔ.
Ɲɔninbana bɛ den sɛgɛ kosɔbɛ. Den bɛ ban domuni 
ma. Ɲɔnin bɛ den caman mina ka o si to  karo wɔɔrɔ 
ni san fla cɛ

2



      

Ɲɔnin bɛ serebana bla den na

Mun kosɔn ɲɔnin ye bana jugu ye?

Ni ɲɔnin bɛ den na a bɛ sɔgɔsɔgɔ kosɔbɛ. A nɛnɛkiriko 
bɛ gbɛlɛya. Hali a bɛ se ka sa. Kɔnɔbori bɛ se ka 
juguya fɔ ka den fariraji bɛɛ ban. Den bɛ ja, a 
kɔnɔbara bɛ jigi, a ɲadenw bɛ don wo kɔnɔ. Den bɛ 
ban domuni ma. A ta tɔrɔ bɛ to ka juguya ka taga a fɛ.
Wagati bɛɛ a ɲa sisinin lo; fasabana b’a mina. Ni den 

min tɛ domuni ɲanaman sɔrɔ,  ɲɔnin bɛ juguya o le ra 
kosɔbɛ.
An ta jamana ra yan ɲɔnin bɛ kɛ den caman 
fagasababu ye. Ɲɔnin ye bana ye min bɛ yɔrɔ caman 
na, a bɛ den caman mina.

Ɲɔnin yɛlɛma ka di
Ɲɔnin ye bana dɔ ye min yɛlɛma ka di kosɔbɛ. Den 
ɲɔnintɔ bɛ ɲɔnin yɛlɛma den kɛnɛbagatɔ fɛ joona, ni o 
fla bɛ ɲɔgɔn kan yɔrɔ kelen na. Ni ɲɔnin ka den kelen 
mina dugu kɔnɔ, den caman wɛrɛ bɛ se k’a  sɔrɔ o fɛ.

Ni ɲɔnin bɛ den na, mun le ka kan ka kɛ?
Ɲɔnin ye bana jugu le ye. Ni den fari gbanna dɔrɔn, 
aw ye taga ni a ye dɔkɔtɔrɔso ra. An bɛ deri k’a mɛn 
ko ni ɲɔni bɛ den na, a man kan ka ko. Minw bɛ o 
kuma fɔ olugu firira. 

Aw y’a hakiri to nin na:
Ni aw t’a fɛ den ɲɔnintɔ ta bana ye juguya, den 
bamuso ka kan ka den ko joona joona bon kɔnɔ, a 
kana a to nɛnɛ ye den mina. Den kori tɛ kurukuru bari
a ye bɔ, a tɛ bana juguya fana. Den bamuso ka kan ka 
to ka ji di den ɲɔnintɔ ma a y’a min dɔɔni dɔɔni 
tumna bɛɛ. A bɛ se ka maloji dɔɔni di a ma, walama 
ka sukaro dɔɔni kɛ ji ra ka o di a ma, walama ka kɔgɔ 
dɔɔni kɛ ji ra ka o di a ma. A bɛ se ka buyaki flaburu 
wuri ka o ji di a ma fana, kɔnɔbɔri kosɔn.

Ɲɔnin boloci bɛ kɛ den na a wolonin karo kɔnɔntɔ
Mɔgɔ bɛ se ka den lakisi ɲɔnin ma cogo di?
Ni aw t’a fɛ ɲɔnin ye aw ta den mina, aw ka kan ka 
taga a bolo ci dɔkɔtɔrɔso ra.
Ni den ka karo kɔnɔntɔ sɔrɔ dɔrɔn, aw ye taga ɲɔnin 
ta boloci kɛ a ra. Ni ɲɔnin ka den dɔ mina dugu kɔnɔ, 
denbatigi minw denw bolo ma ci, olugu bɛ teliya ka 
taga o ta denw bolo ci dɔkɔtɔrɔso ra. Ɲɔnin boloci bɛ 
kɛ siɲɛ kelen dɔrɔn le. Ni den bolo cira, ni lɔgɔkun 
kelen tɛmɛna, den fari bɛ se ka gban, nka o tɛ kojugu 
ye. Aw kana siran o ra. Farigbanfla  min bɛ bɛn a si 
hakɛya ma, aw ye o di a ma.
Ɲɔnin boloci tɛ jorifɔn kɛ mɔgɔ ra.
   

Aw ye aw hakiri to nin na kosɔbɛ
Ni aw bɛ taga dɔkɔtɔrɔso ra, aw kana ɲina ka taga ni 
den ta karinɛ ye aw boro. Ni ɲɔnin boloci kɛra den na,
aw kana ɲina k’a fɔ dɔkɔtɔrɔw ye ko o ye a sɛbɛ karinɛ
kɔnɔ. Karinɛ le b’a to i b’a lɔn ko ɲɔnin boloci kɛra 
den na. 

O tuma aw ye aw jija karinɛ kana tunu aw boro.

Ni aw bɛ taga den bolo ci aw kana ɲina karinɛ kɔ

Boloci bɛ se ka kɛ den na yɔrɔ juman?
Ɲɔnin boloci bɛ se ka kɛ den na yɔrɔ minw na:
Dɔkɔtɔrɔso ra,
Pemi na, o bɛ musokɔnɔmanw ani denmisɛnw flɛ yɔrɔ 
min na,
Dɔkɔtɔrɔ bolocibaga minw bɛ yaalayaala jamana kɔnɔ,
aw ye taga olugu fɛ.
Kɔdiwari yan,  ɲɔnin boloci bɛ kɛ gbansan.

Aw ye taga ni denw ye dɔkɔtɔrɔso ra

Aw ye nin lamɛn kosɛbɛ:
Ɲɔnin boloci bɛ se ka den lakisi kosɔbɛ saya ma. 
Ɲɔnin boloci bɛ se fana ka bana bari ka yɛlɛma mɔgɔ 
wɛrɛ fɛ.

